
					এই পাতাটির মুদ্রণ সংশোধন করা প্রয়োজন। 
3較 जtङेखिन्न 22 so
ઉં বোলপুর
প্রিয়বরেষু
বিজয়ার সাদর নমস্কার গ্রহণ করবেন। আপনি কোনো একটি মঙ্গলকর্মের সঙ্গে নিজেকে যুক্ত করবার ইচ্ছা করেন । আমার বোধ হয় আপনি যেখানে আছেন সেখানকার বাঙালীর মনে যদি দেশহিতের জন্য উদার উৎসাহ জাগাবার চেষ্টা করেন তাহলেই নিজেকে সার্থক মনে করবেন। যে কয়জন বাঙালী আছেন সকলে সপ্তাবে মিলে মুখে দুঃখে এক হয়ে পড়াশুনা আমোদপ্রমোদ এবং হিতকৰ্ম্মে ক্ষুদ্র সমাজটিকে সৰ্ব্বতোভাবে উজ্জল করে তুলতে পারেন তাহলেই মস্ত কাজ করা হবে । আপনি বলবেন – শক্ত— শক্ত নয় ত কি ? বলবেন, বাধা বিস্তর— বাধা ত অাছেই । কিন্তু যদি নিজেরই ভিতরকার সমস্ত বাধা কাটিয়ে যথার্থভাবে চেষ্টায় প্রবৃত্ত হন ও কিছুতেই হাল ছেড়ে না দেন তাহলে নিশ্চয়ই ফল পাবেন । আমরা যেখানেই থাকি চারদিকেই আমাদের খুব অঁাট বাধতে হবে— তা নঃ হলে চিরদিন পড়ে মার খাব এতে আর সন্দেহ নেই । সেখানে ছেলেদের শেখান, মেয়েদের শেখান, বুড়োদের কৰ্ত্তব্যবন্ধনে টেনে আনতে চেষ্টা করুন— সেখানকার হাওয়াটা পরিষ্কার করে ফেলে উচ্চভাবে পরিপূর্ণ করে তুলুন— কোনোমতেই দমবেন না, কোনোমতেই পিছবেন না— কারো দ্বারা উপহসিত হয়ে বা বাধা পেয়ে নিজেকে অপমানিত জ্ঞান করবেন না—

		 এই পাতা শেষ সম্পাদিত হয়েছে ০৮:৫২টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

